
Samstarfssamningur um stofnun áfangastaðastofu á starfssvæði 

Samtaka/Sambands sveitarfélaga xxxxxxxxx 

Atvinnuvega- og nýsköpunarráðuneytið, kt. 710812-0120 og Samtök/Samband sveitarfélaga á 

xxxxxxxxxxxxx, kt. xxxxxx-xxxx, í samningi þessum nefnd samtökin, gera með sér eftirfarandi 

samstarfssamning um stofnun áfangastaðastofu á starfssvæði samtakanna. 

1. gr. Forsendur 

Í Framtíðarsýn og leiðarljósi íslenskrar ferðaþjónustu til 2030 sem unnin var í samvinnu ríkis, sveitarfélaga 

og greinarinnar birtast m.a. eftirfarandi áherslur: 

a. Aukin framleiðni, verðmætasköpun og samkeppnishæfni um land allt. 
b. Ábyrg ferðaþjónusta sem nýtir tækni, nýsköpun og vöruþróun. 

c. Jákvæð áhrif á nærsamfélag og aukin lífsgæði. 

d. Áhersla á stjórnun og uppbyggingu áfangastaða og að ferðamenn ferðist um land allt, árið 

um kring. 

e. Allir landshlutar njóti ávinnings af ferðaþjónustu. 

f. Upplifun gesta sé betri eða í samræmi við væntingar. 

g. Náttúra, menning og afþreying stuðla að einstakri upplifun gesta. 

h. Fagmennska, gæði og öryggi einkenna íslenska ferðaþjónustu. 

i. Jafnvægi milli hagnýtingar og verndar náttúru og uppbygging innviða taki mið af því. 

j. Virðing fyrir þolmörkum og álagsstýring á áfangastöðum ferðamanna. 

2. gr. Markmið 

Markmið samningsins er að efla stoðkerfi ferðaþjónustunnar og stuðla að jákvæðum framgangi 

ferðaþjónustu á starfssvæði samtakanna. Stofnun áfangastaðastofa um land allt er veigamikill þáttur í því. 

Til þess að valda því hlutverki sem þeim er ætlað er nauðsynlegt að byggja upp öflugar áfangastaðastofur 

sem búa yfir sérhæfðum mannauði, þekkingu og reynslu.  

Eitt meginverkefni áfangastaðastofu er að leggja fram áfangastaðaáætlun fyrir viðkomandi landsvæði og 

tryggja að sú áætlun sé í samræmi við m.a. aðra lögbundna áætlanagerð og aðal- og deiliskipulag fyrir 

viðkomandi svæði. 

Áfangastaðastofa starfar því í umboð sveitarfélaga viðkomandi landsvæðis og er samstarfsvettvangur 

viðkomandi sveitarfélaga, ríkis og atvinnugreinarinnar á því svæði. 

Samningsaðilar eru sammála um að það skuli vera ákvörðun samtakanna hvernig þessu hlutverki verði best 

sinnt í [landshlutanum]. 

3. gr. Hlutverk áfangastaðastofu 

Á grundvelli alþjóðlegra viðmiða hafa stjórnvöld (ríki og sveitarfélög) skilgreint hugtakið áfangastaðastofa 

með eftirfarandi hætti: Áfangastaðastofa er svæðisbundin þjónustueining á vegum opinberra aðila og 

einkaaðila sem hefur það meginhlutverk að styðja við ferðaþjónustu í viðkomandi landshluta og tryggja að 

hún þróist í takt við vilja heimamanna þar sem sjálfbærni er höfð að leiðarljósi. 

Á meðal hlutverka áfangastaðastofu eru eftirfarandi verkefni sem áfangastofan sinnir í samstarfi og samráði 

við aðra aðila sem um sömu málaflokka að gera: 

a. Gerð og framkvæmd áfangastaðaáætlana ásamt tengingu við aðrar opinberar stefnur og áætlanir.  



b. Aðkoma að gerð stefnumótunar og áætlana á landsvísu sem snertir ferðaþjónustu. 

c. Aðkoma að þarfagreiningu rannsókna og mælinga á landsvísu til að tryggja samanburðarhæfni milli 

svæða auk þess að koma með tillögur og innsýn inn í rannsóknarþörf hvers landshluta.  

d. Stuðla að vöruþróun og nýsköpun auk þess að vinna að þróunarverkefnum.  

e. Leggja mat á fræðsluþörf, hafa aðkomu að þróunarverkefnum er varða hæfni og gæði í ferðaþjónustu, 

veita ráðgjöf varðandi fræðslu og miðla upplýsingum um hvað er í boði.  

f. Sinna svæðisbundinni markaðssetningu í samstarfi við sveitarfélög og ferðaþjónustuaðila sem dregur 

fram sérstöðu landshlutanna og styður við markaðssetningu Íslands í heild. 

g. Vera grunneining í stoðkerfi ferðamála í landshlutunum. Áfangastaðastofur liðsinna sveitarfélögum, 

fyrirtækjum og einstaklingum innan svæðis vegna ferðaþjónustu samkvæmt samstarfssamningum.  

 

4. gr. Stofnun áfangastaðastofu. 

Samtökin skulu ákveða hvernig rekstri áfangastaðastofu í landshlutanum skuli háttað. [Ef það liggur fyrir 

við gerð samningsins þá verði það útlistað frekar, s.s. að markaðsstofu landshlutans skuli fengið það 

hlutverk. Ef það liggur ekki fyrir það tiltekið að tilkynnt verði um það innan tilskilins tíma.] 

Við stofnun áfangastaðastofu skal liggja fyrir hvernig stjórnun hennar skuli háttað. Starfsáætlun skal lögð 

fram og kynnt stjórn samtakanna og Ferðamálastofu. Í samningi samtakanna við áfangastaðastofu skulu 

þær áherslur sem þessi samningur hefur að geyma endurspeglast, sérstaklega hvað varðar hlutverk og 

fjármögnun áfangastaðastofa. 

Atvinnuvega- og nýsköpunarráðuneytið, í samvinnu við Ferðamálastofu, skal veita alla nauðsynlega 

ráðgjöf og aðstoð við stofnun áfangastaðastofu í landshlutanum á samningstímabilinu.  

4. gr. Fyrirkomulag 

Áfangastaðastofa getur verið stofnuð á grundvelli núverandi markaðsstofa eða annara starfseininga sem til 

staðar eru á viðkomandi landsvæði. Ákveði landshlutasamtök að stofna áfangastaðastofu þvert á starfssvæði 

í því skyni að byggja upp öflugri einingar greiðir atvinnuvega- og nýsköpunarráðuneytið sameiningarstyrk, 

sbr. viðauka við samning þennan.  

Samtökin tilkynna atvinnuvega- og nýsköpunarráðuneytinu með formlegum hætti um stofnun/fyrirkomulag 

á rekstri áfangastaðastofu á viðkomandi landssvæði og hvernig ofangreindum hlutverkum verður sinnt fyrir 

1. júní 2021. Í kjölfarið gerir Ferðamálastofa þjónustusamning við áfangastaðastofuna auk þess sem gert er 

ráð fyrir að hún sæki fjármögnun til annarra aðila, s.s. til stjórnvalda, fyrirtækja og með því að sækja um 

styrki fyrir einstökum verkefnum bæði innanlands og erlendis.  

Mikilvægt er að áfangastaðastofa byggi á samstarfi fleiri aðila en sveitarfélaga og Ferðamálastofu, s.s. 

fyrirtækja og annarra hagsmunaaðila innan og utan svæðis enda grundvallast starfsemin á hugmyndafræði 

um samstarf opinberra- og einkaaðila  (public–private partnership). 

5. gr. Fjármögnun 

Rekstur áfangastaðastofu skal fjármagnaður með eftirfarandi hætti: 

1. Framlagi landshlutasamtaka og sveitarfélaga á svæðinu samkvæmt nánari ákvörðun þeirra hverju 

sinni. 

2. Þjónustusamningi Ferðamálastofu og áfangastaðastofunnar. 

https://en.wikipedia.org/wiki/Public%E2%80%93private_partnership#:~:text=%20%20%20%20v%20t%20e%20Public-private,Parp%C3%BAblica%20Partnershi%20...%20%201%20more%20rows%20


3. Aðildargjöldum og þjónustusamningum fyrirtækja, einstaklinga og félagasamtaka innan og utan 

starfssvæðis áfangastaðastofunnar. 

4. Verkefnastyrkjum sem áfangastaðastofan aflar og unnið er að, með eða án samstarfs við aðra. 

5. Öðrum tekjum. 

Áfangastaðastofan skal haga rekstri sínum þannig að tekjur dugi fyrir kostnaði. Aðilar þessa samnings 

skuldbinda sig ekki til fjármögnunar þeirra umfram það sem tilgreint er í samningnum. 

6. gr. Gildistími, uppsögn og endurskoðun 

Samstarfssamningur þessi gildir til 31. desember 2023. Telji annar samningsaðili að hinn uppfylli ekki 

samningsbundnar skyldur sínar getur hann gert skriflega kröfu um að úr því verði bætt innan hóflegs frests. 

Sé ekki bætt úr annmörkum á framkvæmd samningsins getur samningsaðili sagt upp samningnum með 

þriggja mánaða fyrirvara. Verði forsendubrestur hjá öðrum hvorum samningsaðilanum er jafnframt hægt 

að segja upp samningnum með þriggja mánaða fyrirvara. 

Samningurinn er undirritaður rafrænt. Aðilar hafa kynnt sér efni samningsins og hafa fullt umboð til að 

staðfesta hann með undirritun sinni. 

7. gr. Lögsaga 

Leysi samningsaðilar ekki ágreiningsmál sem rísa kunna vegna samnings þessa skulu þau rekin fyrir 

Héraðsdómi Reykjavíkur.  

 


